
ᒫᑦᓯ 3, 2021 
 
ᒪᓕᒐᓕᐅᖅᑎ ᔩᓂ ᐃᕼᐊᓗᐊᒃ 
ᒥᓂᔅᑕ ᑲᒪᒋᔭᒃᓴᖃᖅᖢᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 
ᓄᓇᕗᑦ ᒐᕙᒪᖓ  
 
ᐱᔾᔪᑖ:  ᐊᑭᑐᔪᓂᒃ ᐱᓕᕆᕝᕕᖃᕈᒪᓂᕐᒧᑦ ᐱᔪᓐᓇᐅᒻᒥᒃ ᐱᓇᔪᒍᑎᒋᔭᐅᔪᑦ − ᐃᖃᓗᒃᑑᑦᑎᐊᖅ, 
ᐅᖅᓱᖅᑑᖅ ᐊᒻᒪᓗ ᐃᒡᓗᓕᒃ ᐆᒻᒪᖅᑯᑎᖃᕐᕕᖏᑦ ᐊᓯᔾᔨᖅᑕᐅᔪᒪᓂᖏᓐᓄᑦ, ᐃᖃᓗᖕᓂᓗ 
ᐊᐅᓚᐅᑎᓂᒃ ᐊᓯᔾᔨᖅᑎᕆᓂᕐᒧᑦ 
 
ᐊᐃᖓᐃ ᒥᓂᔅᑕ ᐃᕼᐊᓪᓗᐊᖅ,  
 
ᒪᓕᒃᖢᒍ ᐊᑖᓃᑦᑐᖅ 18.1(2) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐱᖁᔭᖓ, Qᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᒥᓂᔅᑕᒧᑦ ᐊᖏᖅᑕᐅᖅᑳᕆᐊᖃᖅᐳᑦ ᐱᓕᕆᐊᖃᓚᐅᖅᑳᕋᑎᑦ 
ᐊᖏᔪᒥᒃ ᐊᑭᑐᔪᒥᒃ ᐱᓕᕆᐊᒥᒃ ᐊᑭᖃᖅᑐᒥᒃ ᐅᖓᑖᓂᑦ $5 ᒥᓕᐊᓐᓂᒃ. ᑕᑯᓂᐊᖅᐳᑎᑦ 
ᐃᓚᓕᐅᑎᓯᒪᔪᓂᒃ ᑎᓴᒪᓄᑦ ᐊᑭᑐᔪᓄᑦ ᐱᓕᕆᐊᖑᔪᒪᔪᓄᑦ ᐱᔪᓐᓇᐅᒻᒥᒃ ᐱᓇᔪᒍᑕᐅᔪᓂᒃ 
ᓴᓇᔪᖃᕐᓂᐊᕐᓗᓂ ᐱᖓᓱᓂᒃ ᓄᑖᓂᒃ ᐆᒻᒪᖅᑯᑎᖃᕐᕕᖕᓂᒃ ᐃᖃᓗᒃᑑᑦᑎᐊᒥ, ᐅᖅᓱᖅᑐᕐᒥ ᐊᒻᒪᓗ 
ᐃᒡᓗᓕᖕᒥ, ᐊᓯᔾᔨᖅᓯᔪᒪᓂᕐᒧᓪᓗ ᐊᐅᓚᐅᑎᒥᒃ ᐃᖃᓗᖕᓂ, ᑖᒃᑯᐊ ᕿᒥᕐᕈᐊᕐᒃᑲᓐᓂᕐᓂᐊᕋᕕᒋᑦ 
ᐃᓱᒪᒃᓴᖅᓯᐅᕈᑎᒋᓗᒋᓪᓗ.   
 
ᑖᒃᑯᐊ ᓄᑕᐅᔪᓐᓃᓕᕐᓂᖏᓐᓄᑦ ᐱᐅᔪᓐᓃᓕᕐᓂᖏᓐᓄᓪᓗ ᐱᑕᖃᖅᐸᒌᖅᑐᑦ ᐆᒻᒪᖅᑯᑎᖃᕐᕖᑦ 
ᐊᐅᓚᐅᑏᓪᓗ ᑖᒃᑯᓇᓂ ᓄᓇᓕᖕᓂ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑲᔪᓯᑎᑦᑎᔪᒪᕗᑦ 
ᐆᒻᒪᖅᑯᑎᖃᕐᕕᖕᓂᒃ ᐊᐅᓚᐅᑎᖏᓐᓂᒡᓗ ᐊᓯᔾᔨᖅᓯᔪᒪᓪᓗᑎᒃ. ᑕᒪᒃᑯᐊ ᓄᑖᙳᕆᐊᖅᑎᑕᐅᔪᒪᔪᑦ 
ᐃᑲᔪᕐᓂᐊᖅᐳᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ ᑲᔪᓰᓐᓇᖅᑐᒃᑯᑦ ᐱᓇᔪᒃᐸᖕᓂᖏᓐᓄᑦ 
ᐱᑎᑦᑎᖃᑦᑕᕈᒪᓪᓗᑎᒃ ᖁᐊᖅᓵᕐᓇᙱᑦᑐᒥᒃ, ᐊᑐᖅᑕᐅᒃᑎᐊᕈᓐᓇᖅᑐᒥᒃ ᐊᑭᑐᓗᐊᙱᑦᑐᒥᒡᓗ 
ᐆᒻᒪᖅᑯᑎᖃᖅᑎᑦᑎᓂᕐᒥᒃ, ᐃᑲᔪᖅᑐᐃᓗᑎᒡᓗ ᑲᔪᓰᓐᓇᖅᑐᒃᑯᑦ ᐊᖏᒡᓕᕙᓪᓕᐊᓂᕆᔭᐅᔪᓂᒃ 
ᑖᕐᑯᓇᓂ ᐅᖃᐅᓯᐅᓯᒪᔪᓂ ᓄᓇᓕᖕᓂ. 

ᐊᐱᕆᕙᑦᑎᒋᑦ ᑕᒪᑐᒧᖓ ᐃᓱᒪᒃᓴᖅᓯᐅᖁᓪᓗᑎᑦ ᐊᔪᖅᑎᑦᑎᙱᓪᓗᑎᓪᓗ 
ᐱᔪᓐᓇᐅᑎᖃᖅᑎᑦᑎᓗᑎᑦ ᑕᒪᑐᒧᖓ ᐱᓕᕆᐊᖑᔪᒧᑦ ᓯᕗᒻᒧᐊᖅᐸᓪᓕᐊᓂᐊᕐᓂᕐᒧᑦ. 
 
ᐅᕙᙶᖅᑐᖅ.  
 
 
ᕆᒃ ᕼᐊᓐᑦ 
ᐊᖏᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 


